í Fundur stjórn foreldrafélags Giljaskóla

Mánudagur 12.janúar 2009
Mættir: Lilja, Ólafur, Óðinn, Sigurður, Eyrún og Steina, fulltrúi skólans.
1) Stjórn foreldrafélagsins vill lýsa yfir óánægju með þær hækkanir á gjöldum sem átt hafa sér stað hjá Akureyrarbæ. Sérstaklega vill stjórnin lýsa yfir óánægju með hækkun á skólamáltíðum á þessum tímum þegar margir foreldrar hafa lítið á milli handanna. Mun stjórnin koma óánægju sinni á framfæri við samtök foreldrafélaga SAMTAKA og skora á samtökin að mótmæla þessum hækkunum.

2) Foreldrafélagsgjöldin: Illa gengur að innheimta. Við munum enn og aftur senda ítrekun á alla foreldra. Athugað verður einnig hvort hægt verður að senda ítrekun á þá foreldra sem ekki hafa borgað. Lítið verður hægt að gera fyrir nemendur í vetur ef ekki gengur að innheimta stærri hluta gjaldanna.

3) Stuttmyndadagar: fara fram 3.-6. mars. 8.-10. bekkur eru þegar byrjaðir undirbúningsvinnu. Foreldrafélagið hefur áhuga á að styrkja þessa vinnu sem nýtur sí vaxandi áhuga meðal nemenda eldri bekkja. Meðlimir úr stjórn munu hafa samband við umsjónarmann stuttmyndadaga og athuga á hvern hátt foreldrafélagið getur komið að þessu máli.
4) Mötuneytismál:Svo virðist sem mötuneytis málum hafi aftur verið að hraka eftir að í stuttan tíma hafði orðið bót á. Mikið er af unni kjötvöru og steiktum mat á matseðli, auk þess sem svo virðist að minna sé í boði af fersku grænmeti. Steina mun fara með þessa kvörtun áfram til skólayfirvalda.
5) Stjórn foreldrafélagsins hefur lýst yfir áhuga á að bjóða upp á hafragraut í skólanum á morgnanna. Munum við athuga hvort þetta sé möguleiki fyrir næsta skólaár. Meiningin er að hafa prufu viku á vormisseri til að sjá hvernig þetta mælist fyrir hjá nemendum og skólayfirvöldum.

6) Aðalfundur foreldrafélagsins verður haldinn í vor. Stjórnin er þegar farin að leita að nýjum meðlimum í stjórn. Enginn nýr aðili kom í stjórnina á síðasta aðalfundi og er að mati stjórnar nauðsynlegt að fá nýja aðila með inn næst til að tryggja endurnýjun.
- Umræða hefur komið upp varðandi þá peninga sem bekkjarfulltrúum hafa verið úthlutaðir. Oft gengur illa að koma þessum peningum út, auk þess sem mjög misjafnt er hvernig þeir eru nýttir. Okkar hugmynd er að þessir peningar verði nýttir á annan hátt, td. í sameiginlegt verkefni allra foreldra og barna á vorönn hvers skólaárs. Þessi hugmynd verður rædd á næsta aðalfundi.
7) Næsti fundur: boðaður mánudaginn 9. febrúar kl 20:30

